
Sosiálabargi virgi
Čilgehus ja ákkastallamat
Ohcejoga gielddas leamašan rabas sosiálabargi virgi man ohcanáigi nogai 6.5.2022 . Sosiálabargi virggis váldodeaddu lea mánáidsuodjalusa bargguin.Lassin bargu sisttisdoallá mánáidgohcci, rávesolbmuid sosiálabarggu sihke sosiálafuolahus- ja lápmásiidbálvalanlágas meroštallon bargguid. Sosiálabargi bargui gullá maid sosiálagoziheapmi sihke virgeáigge ja virgeáiggi olggobealde. Áššehasmearit leat govttolaččat. Bargojoavkkus du doarjjan leat vuođđodorvohoavda-mánáidgohcci, bearašbargi, ahkeolbmuid áššiid dikšu rabasbálvalusjođiheaddji, sosiálajođiheaddji ja kanslista.
Gelbbolašvuođagáibádussan sosiálabargi virgái lea sosiálabargi dohkálašvuohta sosiálafuolahusa ámmátbargiid birra addojuvvon lága (817/2015, 7§) mielde. Sámegiela máhttu gehččojuvvo erenomáš ánsun. Virggi dikšun gáibida iežas biilla geavahanvejolašvuođa.

Mii vuordit olbmos, gii virgái válljejuvvo, sosiálafuolahuslága ja mánáidsuodjalanlága dovdamuša, sosiálabarggu ámmátgeavadiid hálddašeami sihke nana bargohárjánumi suorggis. Mii atnit árvvus buriid oktasašbargo- ja vuorrováikkuhandáidduid sihke aktiivvalaš ja ovdánahtti bargovuogi.

Bargui gullevaš bálká lea 3490 €, man ala bohtet ahkelasit ja fáktavuorrobuhtadusat sihke persovnnalaš ovddasvástáduslassi máhtu mielde. Ohcejoga gielda máksá sámegiela máhtus giellalasi bargiidasas: njálmmálaš máhtus 125 € / mb ja čálalaš ja njálmmálaš máhtus 150 € / mb.

Mearreáigái sosiálabargi virgái bohte guokte ohcamuša. Jearahallamat dollojuvvojedje 13.5.2022. Jearahallamiidda oassálaste vuođđodorvolávdegotti ságadoalli Markku Halonen, gielddahoavda Taina Pieski ja dikšunbarggu hoavda Päivi Kontio.

Jearahalliin lea geavahusas siidomateriálan ohcanalmmuhus, čoahkkáigeassu ohcciin ja buot ohcamušáššegirjjit.

Jearahallit evttohedje ovttamielalaččat ahte sosiálabargi virgái válljejuvvo Riitta Kumpulainen ja jus son ii váldde virggi vuostá, várresadjái Tanja Karhunen.

Mearrádus
Mearridan

1. válljet sosiálabargi virgái skuvlema, bargohárjánumi, ohcamuša ja jearahallama vuođul Riitta Kumpulainen. Jus son ii váldde virggi vuostá várresadjái válljejuvvo Tanja Karhunen.


2. nannet bargui gullevaš bálkán 3490 €/mb.


3. ahte virggis čuvvojuvvo guđa mánotbaji geahččalanáigi.


4. ahte virgái válljejuvvon galgá ovdal virggi vuostáváldima ovdanbuktit oaidninláhkai rihkusregisttarváldosa mánáiguin bargi olbmuid rihkusduogáža čielggadeami várás addojuvvon lága (504/2002) mielde ja dohkkehahtti doaktárduođaštusa dearvvasvuođadilistis. Válljejuvvon olbmos gáibiduvvo boahkohansuodji njoammudávdalága (1227/2016) 48a § mielde.


5. gávnnahit, ahte ovddabealde máinnašuvvon virgi lea evttolaš lágafámolašvuođa rádjai ja boahtá dábálaččat fápmui, jus váldinvuoigatvuohta ii geavahuvvo dahje njulgengáibádus ii dahkko.  

Doaibmaválddi ágga
Hálddahusnjuolggadus § 32

Vuođđodorvolávdegotti doaibmaváldi 3.10.2018 § 51 

Beaivemearri ja 

vuolláičálus
16.5.2022


Päivi Kontio


Dikšunbarggu hoavda, go vuođđodorvohoavda eastašuvvan
Čuvvosat

x
Diehtun

Áššeoasalažžii/Áššeoasalaččaide
Vuođđodorvolávdegotti ságadoalli


Vuođđodorvohoavda

Vuođđodorvolávdegoddi
Váldinvuoigatvuohta
Dát mearrádus lea váldinvuoiggalaš Ohcejoga gieldda hálddahusnjuolggadusa mielde. Almmuhus dán mearrádusa birra dahkko elektrovnnalaččat gielddaráđđehusa ságadoalliide ja áššemeannudeaddjiide (vuođđodorvohoavda ja gielddahoavda). Mearrádus dollojuvvo almmolaččat oaidninláhkai Ohcejoga gieldda ruoktosiidduin oasis mearrádusdahkan/virgedoallimearrádusat. Dát mearrádus lea sáddejuvvon elektrovnnalaččat ja almmustahtton gieldda neahttasiidduin PVM
Njulgengáibádusráva
Dán mearrádussii duhtameahttun sáhttá ohcat njulgema vuođđodorvolávdegottis njealljenuppelot (14) jándora siste mearrádusa dihtui oažžumis čujuhusain: Vuođđodorvolávdegoddi, Ohcejoga gielda, PL 41, 99981 Ohcejohka. Galledančujuhus: Gielddadállu, Luossatie 1, 99980 Ohcejohka. 

Áššeoasalaš gehččo ožžon dieđu mearrádusas, jus eará ii čájehuvvo, čieža beaivvi reivve sáddemis, oažžunduođaštusa čujuhan áigge dahje sierra dieđuoažžunduođaštussii merkejuvvon áigge. 
Gáibádusa ášši doalvumis bajábeale eiseválddi gieđahallamii galgá dahkat čálalaččat. 
Eiseválddi mieđihemiin gáibádusa sáhttá dahkat maiddái njálmmálaččat. Gáibádusa galgá doaimmahit eiseváldái ovdal mearreáiggi nohkama. Jus mearreággi maŋimuš beaivi lea bassi, iehčanasvuođabeaivi, válborbeaivi, juovla- dahje mihcamárruohtta dahje árgalávvardat, oažžu gáibádusa doaimmahit čuovvovaš árgabeaivve. Iežas ovddasvástádusain gáibádusa sáhttá sáddet poastta dahje sátnedoalvu fáro. Postii gáibádusa galgá guođđit dan veardde áiggil, ahte dat olle vuostáiváldái mearreáigge maŋimuš beaivve ovdalgo doaimmahat manná gitta.
